
Davlat ekologik ekspertizasi natijalari bo‘yicha 
Ekspert xulosasi talablari

“UNIT GROUP SIRDARYA” масъулияти чекланган жамияти хорижий 
корхонаси раҳбарияти қуйидагиларни таъминлаши лозим:

- “Экологик оқибатлар тўғрисидаги баёноти” экологик нормативларига 
риоя этилиши устидан назорат ўрнатиш;

- атмосфера ҳавосини ифлослантирувчи турғун манбалар ҳисобини 
юритиш ва ўрнатилган тартибда давлат статистика ҳисоботларини тақдим этиш 
(ПОД-1 шакли);

- объектда атроф табиий муҳитга ифлослантирувчи моддалар чиқариб 
ташланиши устидан узлуксиз назорат қилиш воситалари билан жиҳозланган 
пункт (блок пост)лар барпо этиш, бундай пунктларнинг иши устидан назоратни 
амалга ошириш ва олинган маълумотларни тизимли равишда тақдим этиб бориш, 
атроф муҳит мониторинги натижаларига кўра тўпланган маълумотлар ёки 
ҳисоботларни топшириш (Ўзбекистон Республикаси Вазирлар Маҳкамасининг 
2014 йил 5 августдаги 216-сонли қарорининг 29-банди талабларига асосан);

- чиқиндиларнинг хавфсиз шарт-шароитда тўпланиши, сақлаш майдонида 
экологик нормадан ошиқ жойлаштирилмаслиги, ўз вақтида утилизaция 
қилинишини доимий назоратда тутиш;

- заҳарли (токсик) ва заҳарли бўлмаган чиқиндилар ҳисобини юритиш ва 
белгилаган тартибда давлат статистика ҳисоботларини тақдим этиш (1-Э шакли);

- чиқиндиларни хавфлилик даражаси ва турига қараб ажратган ҳолда 
тўплаш ва вақтинча сақлашга мўлжалланган махсус пункт (МСП) ташкил этиш; 
қаттиқ қопламали майдончаларда зарур миқдордаги қопқоқли контейнерлар 
ўрнатиш;

- Ўзбекистон Республикаси Президентининг "Республикада 
кўкаламзорлаштириш ишларини жадаллаштириш, дарахтлар муҳофазасини 
янада самарали ташкил этиш чора-тадбирлари тўғрисида" 2021-йил 30-
декабрдаги ПФ-46-сонли Фармонида кўрсатилган талабларга амал қилиш 
лозим;

- саноат ва ёрдамчи ускуналар, аппаратура, коммуникaтция ва вентиляция 
мосламларини соз ҳолда тутиш, мунтазам равишда техник хизмат кўригидан 
ўтказиш ишларини доимий равишда амалга ошириши лозим;



- чиқиндилар билан ишлаш фаолиятини 2018 йил 2 октябрда Ўзбекистон 
Республикаси Вазирлар Маҳкамасининг №787-сонли Маиший чиқиндилар билан 
боғлик ишларни амалга ошириш соҳасидаги ишлар самарадорлигини янада 
ошириш чора-тадбирлари тўғрисидаги қарори билан тасдиқланган “Санитария 
жиҳатидан тозалаш инфратузилмаси объектларини жойлаштириш ва улардан 
фойдаланиш ҳамда маиший чиқиндилар билан боғлиқ ишларни амалга ошириш 
қоидалари”га амал қилган ҳолда ташкиллаштириш;

- атмосферага ташламаларнинг назоратини олиб бориш ва замонавий 
унумли (99,5%дан кам бўлмаган) фильтрли вентиляция тизимларини жорий 
қилиниши шарт; 

- атроф табиий муҳитни ифлослантирганлик ва чиқиндиларни 
жойлаштирганлик учун компенсация тўловларини расмийлаштириш  ва уларни 
келишиш ҳар йилда бир марта ҳисобот йилидан кейинги йилнинг 25 январига 
қадар, компенесaция тўловларини амалга ошириш эса ҳар йилда бир марта 
ҳисобот йилидан кейинги йилнинг 5 февралига қадар тўловни амалга ошириши 
лозим (Ўзбекистон Республикаси Вазирлар Маҳкамасининг 2021 йил 12 апрелда 
тасдиқланган “Ўзбекистон Республикаси ҳудудида атроф табиий муҳитни 
муҳофаза қилишнинг иқтисодий механизмларини янада такомиллаштириш 
тўғрисида”ги 202-сонли қарорига асосан).

Назорат учун

Сирдарё вилояти Экология, атроф-муҳитни муҳофаза қилиш ва иқлим 
ўзгариши бошқармаси соҳасидаги назорат бўйича Янгиер шахар 
инспекциясига “UNIT GROUP SIRDARYA” масъулияти чекланган жамияти 
хорижий корхонаси томонидан экологик қонунлар ва меъёрларига риоя 
этилишини ва табиатдан фойдаланганлик учун ишлаб чиқилиб тасдиқланган 
экологик меъёрларга амал қилинишини назоратга олиш, корхона ҳудудидаги атроф-
муҳит ҳолати бўйича ҳар чоракда мониторинг олиб бориш ва корхона томонидан 
атроф-муҳитга етказилаётган зарарли таъсир кўрсатилганлиги учун компенсация 
тўловларини амалга оширилиши устидан доимий назорат ўрнатилиши талаб 
этилади. Асосий эътиборни корхона ҳудудида ҳосил бўладиган чиқиндиларни ўз 
вақтида утилизация қилиниш чора-тадбирларига қаратиш лозим бўлади.

 

Ma’sul ekspert: ISRAILOV RUSTAM DJURABAYEVICH



Obyekt haqida qisqacha ma’lumot

 “Давлат экологик экспертиза маркази” ДМ Сирдарё вилояти филиалига, 
Сирдарё вилояти, Янгиер шаҳар, “А.Жомий” маҳалласи худудида “UNIT GROUP 
SIRDARYA” масъулияти чекланган жамияти хорижий корхонаси томонидан нефт 
маҳсулотларини сақлаш омборхонаси учун “Экологик оқибатлар тўғрисидаги 
баёноти” (ЭОТБ) лойиҳасини кўриб чиқиш учун тақдим этилди.

Лойиҳада “UNIT GROUP SIRDARYA” масъулияти чекланган жамияти 
хорижий корхонаси мазкур лойиҳага 2024 йил 05 августдаги 12:11:40:01:01:0173-
сонли  кўчмас мулк объектига бўлган ҳуқуларни давлат рўйхатидан ўтказилганлиги 
тўғрисидаги давлат реестридан кўчирмаси илова қилинган.

“UNIT GROUP SIRDARYA” масъулияти чекланган жамияти хорижий 
корхонаси фаолияти учун “Атроф-муҳитга таъсири тўғрисидаги баёноти” 
(АМТТБ) лойихасига 2023 йил 9 сентябрда “Давлат экологик экспертиза 
маркизи” томонидан 18/558-сонли ижобий экологик экспертиза хулосаси 
олинган.

Объект жойлашган ер майдонининг географик жойлашуви жиҳатидан 
координаталари қуйидагича келтирилган:

1. 40°17'28.94" шимолий кенглик ва 68°49'3.95" шарқий узунлик;

2. 40°17'26.87" шимолий кенглик ва 68°49'6.05" шарқий узунлик;

3. 40°17'23.88" шимолий кенглик ва 68°49'1.87" шарқий узунлик;

4. 40°17'25.96" шимолий кенглик ва 68°48'59.58" шарқий узунликда 
жойлашган бўлиб, шарқий узунликда жойлашган бўлиб, атрофи шимол, жануб ва 
шарқ томонлардан мавжуд бино билан, ғарб томондан темирйўл ҳудуди билан 
чегараланган. Энг яқин аҳоли турар-жой уйлари объект чегарасига нисбатан шарқ 
томондан 550 метр узоқликда жойлашган.

 Объект жойлашган ҳудуднинг физик-географик, шунингдек, иқлим ҳолати 
хусусиятлари ҳақидаги маълумот “Атроф муҳитга таъсир кўрсатилиши тўғрисидаги 
баёнот” лойиҳасининг 1.2-бўлимида келтирилган. Объект жойлашган ҳудудда, 
атмосфера ҳавосининг ифлосланишига таъсир қиладиган асосий манбаларга 
автотранспорт воситалари киради. Улардан атмосфера ҳавосига ноорганик чанг, 
табиий газ ёниши маҳсулотлари, углеводородлар, автотранспорт воситалари 
ёқилғисини ёниш маҳсулотлари ташламалари чиқарилади.

Лойиҳага илова қилинган вазиятли режага ҳамда Google Earth Pro 
дастури орқали тахлил қилинганда мавжуд объектда фаолият 
юритаётгани  маълум бўлди. Шу сабабли, объект ҳудудида дарахт ва 
буталарнинг кесилиши кузатилмайди.

Бундан ташқари корхонанинг жойлашган ўрни мавжуд инфратузилмани 
ҳисобга олган ҳолда танланган. Объектда яъни ишлаб чиқариш биноларида электр 
таъминоти ва табиий газ билан исссиқлик таъминоти билан таъминланган. Марказий 
сув таъминоти тармоғлари билан таъминланмаган.



Ишлаб чиқариш фаолиятида 20 киши ишлайди. Ишлаб чиқариш режасига 
кўра корхона йилига тахминан 365 кун ишлайди.

Кўзланган мақсадни амалга ошириш учун ҳудуддан фойдаланиш турлари 
кўрсатилган ҳолда объектни жойлаштириш режасига кўра, корхонанинг умумий ер 
майдони – 80255,76 м2, шундан бино остидаги майдон - 12309,24 м2 ни, қаттиқ ер 
майдони – 15000 м2 ни, кўкаламзорлаштириш майдони – 52946,52 м2/ни ташкил 
этади.

Ишлаб чиқариш технологиясига кўра корхона ёқилғини қабул қилиш, сақлаш 
ва автотранспорт шахобчаларига тарқатиш фаолияти билан шуғулланади.

Нефт маҳсулотларини сақлаш сиғимлари бетон асосларига ўрнатилган бўлиб, 
визуал текшириш ва нефт маҳсулотлари сизиб чиқишининг олдини олиш мақсадида 
резервуарларнинг техник ҳолатини назорат қилиш имкониятини бериш учун ер 
устига жойлаштирилган.

Нефт маҳсулотларини сақлаш резервуарлари цилиндр шаклида бўлиб, 
корпуси 3,2 мм қалинликдаги пўлатдан иборат. Сиғимдаги босимни ушлаб туриш 
учун ҳаво кириш клапанлари ўрнатилган. 

Ёнилғини сақлаш, тушириш ва етказиб беришни доимий мониторинг қилиш 
учун сиғим томига ўлчаш учун қопқоқлар жойлаштирилган.

Тушириш вақтида ёнилғининг хавфсизлигини таъминлаш ва сақланаётган 
ўлчовларни соддалаштириш, тез ва доимий назорат қилиш қобилиятига эга ёнилғи, 
сатҳ ўлчагичлари ўрнатилган.

Очиқ учқун тушишининг олдини олиш учун сиғимнинг ассимиляция 
қурилмалари ёнғин хафсизлиги ОП=50 билан жиҳозланган.

Лойиҳада келтирилган маълумотларга кўра нефт маҳсулотларини сақлаш 
яъни АИ-91 бензин учун 1 дона – 2000,0 м3 сиғимли, 2 дона АИ-95 бензин учун 
1000,0 м3 сиғимли ва 4 дона - 500,0 м3 сиғимлар ҳамда битум учун 1500 м3 ли 3 дона 
ямалар жойлаштирилган. Корхона балансида автотранспорт воситалари мавжуд 
эмас.

Объект таркибига тарқатиш ва оператлор хонаси бўлган ишлаб чиқариш ва 
технологик бино; ускуналарни ташқи ўрнатиш майдони; тўлдириш колонкаси 
пункти; дренаж сиғими. Маъмурий хоналарни иситиш учун икки контурли исситиш 
агрегати ўрнатилган.

Корхонанинг режалаштирилган қуввати йилига: бензин АИ-92 4000 м3, 
бензин АИ-95 5100 м3 ва битум 6800 м3 ни ташкил қилади. 

Технологик регламентга кўра, сиғимларни ёнилғи билан тўлдириш, ёнилғи 
сақлаш ва ёнилғи тарқатиш жараёнларида атмофера ҳавосига бензин буғи ва 
углеводородлар ташланиши кузатилади.

Объект ҳудудида ёниш мосламаларида  ишлайдиган (табиий газ, кўмир ва 
бошқалар) иситиш, иссиқ сув ва бошқа қозонларни ўрнатиш лойиҳада кўзда 
тутилмаган.



Лойиҳада келтирилан маълумотларга кўра, корхона худудида сиқилган газ 
қуйиш калонкаси ва компрессор қурилмаларидан 20 та манбадан атмосфера 
ҳавосига ифлослантирувчи моддалар чиқарилади. Шулардан 16 таси 
ташкиллаштирилган ва 4 та ташкиллаштирилмаган манбадан йилига жами 9,436157 
тонна 6 турдаги ифлослантирувчи моддалар атмосферага чиқарилади: бензин буғи – 
9,33417 тн/йил, (хавфлилик синфи 4);  углеводородлар – 0,02002 тн/йил, (хавфлилик 
синфи 4); углерод оксиди – 0,061209 тн/йил, (хавфлилик синфи 4); азот диоксиди – 
0,018506 тн/йил, (хавфлилик синфи 2);  олтингугурт ангидриди –(хавфлилик синфи 
3) - 0,000311 тн/йил, фенол – 0,001149 тн/йилни (хавфлилик синфи 2) ташкил этади.  

Ифлослантирувчи моддаларнинг максимал рухсат этилган стандартларини 
уларнинг корхона ҳудудидан ташқарида ҳосил бўлган энг катта концентрациялари 
белгиланган квоталардан ошмайдиган даражада белгилаш таклиф этилади, яъни 
9,436157 тн/йил миқдорида.

Лойиҳада келтирилган ҳисобларга кўра, атмосфера ҳавосига чиқариладиган 
барча ифлослантирувчи моддаларнинг ер юзасидаги энг юқори концентрациялари 
саноат майдони чегарасидан ташқарида улар учун ўрнатилган квоталардан паст 
даражада бўлади.

Корхонада хўжалик-ичимлик ва хўжалик-маиший эҳтиёжлар учун сув 
манбаси сифатида мавжуд сув тармоғидан фойдаланилади. Умумий сув сарфи - 
25244,2 м3/йилига ёки кунига 273,331 м3, шундан: маиший эҳтиёжлар учун кунига - 
0,461 м3 ёки 168,265 м3/йилни, техник эҳтиёжлар учун кунига - 272,87 м3 ёки 
25075,93 м3/йилни, ташкил қилади. Ҳосил бўлган оқова сувлар махсус хандакга 
ташланиши ва махсус ассенизатор машиналари ёрдамида олиб чиқиб кетилиши 
тўғрисидаги маълумотлар келтирилган.

Ёмғир сувлари ирригация тармоқларига йўналтирилиб оқизилади. Очиқ сув 
ҳавзалардан сув истеъмол қилиш ва уларга сув оқизиб юбориш лойиҳа ҳужжатида 
назарда тутилмаган.

Корхонанинг фаолияти даврида 10 турдаги ишлаб чиқариш ва истеъмол 
чиқиндилари ҳосил бўлиб, уларнинг умумий миқдори йилига – 2276,76108625 
тоннани ташкил этади, шу жумладан: 

1. Сув мой эмулцияси чиқиндилари (хавфлилик даражаси бўйича II-тоифа) – 
0,00019 тонна, нефтни қабул қилиш пунктига топширилади;

2. Мойли қум лойи (ифлосланган лой) (хавфлилик даражаси бўйича IV-тоифа) 
– 0,2618 тонна, қурилишда қайта ишлатилинади;  

3. Яроқсиз светодиодли чироқлар (хавфлилик даражаси бўйича IV тоифа) – 
0,00065 тонна, қайта ишлаш корхонасига топширилади;

4. Яроқсиз латта чиқиндилари (хавфлилик даражаси бўйича III-тоифа) – 0,07 
тонна, утиллаштиришга топширилади; 

5.Қоғоз чиқиндилари (хавфлилик даражаси бўйича V-тоифа) – 0,0026 тонна, 
қоғозни қабул қилиш пунктига топширилади; 

6. Резина маҳсулотлари чиқиндиси (хавфлилик даражаси бўйича IV-тоифа)– 
0,002 тонна, қайта ишлашга топширилади; 



7. Қора метал чиқиндиси (хавфлилик даражаси бўйича IV-тоифа) – 0,044 
тонна, қайта ишлашга топширилади;

8. Қаттиқ ер майдонини тозалашдаги супуринди чиқиндилар (хавфлилик 
даражаси бўйича IV-тоифа) – 82,5 тонна;

9. Яшил ер майдонини тозалашдаги супуринди чиқиндилар (хавфлилик 
даражаси бўйича IV-тоифа) – 1614,6 тонна;

 10. Қаттиқ маиший чиқиндилар (хавфлилик даражаси бўйича IV-тоифа) – 1,0 
тонна, ишчилар фаолиятидан ва худудни тозалашдан ҳосил бўладиган маиший 
чиқиндилар полигонига олиб чиқилади. Ҳосил бўлган чиқиндиларни чиқинди 
тўплаш майдончасида махсус идишларга (контейнерлар) тўпланади ва “Тоза ҳудуд” 
ДУК томонидан шартнома асосида белгиланган чиқиндихонага ташиб кетилади. 

  Ҳосил бўладиган чиқиндилар махсус чиқинди тўплаш майдончасида махсус 
идишларга (контейнерлар) тўпланиши ва туманнинг тегишли корхоналари 
томонидан шартнома асосида белгиланган чиқиндихонага ташиб кетилиши 
режалаштирилган.

Корхонада ҳосил бўладиган чиқиндиларни вақтинча сақлайдиган махсус 
жойлар мавжудлиги, уларни ўз вақтида тегишли корхоналарга топшириш ва 
чиқиндихонага жойлаштириш жараёнлари ёритилган.

Ҳосил бўладиган чиқиндилар махсус чиқинди тўплаш майдончасида 
идишларга (контейнерлар) тўпланиши ва туманнинг тегишли корхоналари 
томонидан шартнома асосида белгиланган чиқиндихонага ташиб кетилиши 
режалаштирилган.

Корхонада ҳосил бўладиган чиқиндиларни вақтинча сақлайдиган махсус 
жойлар мавжудлиги, уларни ўз вақтида тегишли корхоналарга топшириш ва 
чиқиндихонага жойлаштириш жараёнлари ёритилган.

Чиқиндиларни тўплаш, вақтинча сақлаш ва транспортировка (ташиш) қилиш 
шартлари ва қоидаларига амал қилинганда корхонада пайдо бўладиган барча 
чиқиндиларнинг атроф-муҳитга зарарли таъсир кўрсатмаслиги аниқланди.

Объектда атроф-муҳит муҳофазасига қаратилган чоралар, ҳамда вужудга 
келиши мумкин бўлган аварияли ҳолатлар, ёнғин хавфсизлиги ва уларнинг олдини 
олиш бўйича зарур чора-тадбирлар ишлаб чиқилган.

Экологик экспертизанинг таҳлилий натижаларига кўра, тақдим қилинган 
атроф муҳитга таъсирини баҳолашнинг кейинги босқичи яъни эксплуатацияга 
тушириш учун “Экологик оқибатлар тўғрисидаги баёноти” (ЭОТБ)  лойиҳа 
ҳужжатлари амалдаги Ўзбекистон Республикаси “Экологик экспертизаси 
тўғрисида”ги қонуни. Низом ҳамда қонуности экологик меъёрий ҳужжатлар 
талабларига мувофиқ ишлаб чиқилганлиги аниқланди.

Юқоридагилардан келиб чиқиб, “Давлат экологик экспертизаси маркази” ДМ, 
Сирдарё вилояти филиали – Сирдарё вилояти, Янгиер шаҳар, “А.Жомий” маҳалласи 
худудида “UNIT GROUP SIRDARYA” масъулияти чекланган жамияти хорижий 
корхонаси томонидан нефт маҳсулотларини сақлаш омборхонаси учун “Экологик 



оқибатлар тўғрисидаги баёноти” (ЭОТБ) лойиҳасини мазкур хулосада келтирилган 
талабларни бажариш шарти билан маъқуллайди.

Ўзбекистон Республикаси “Экологик экспертиза тўғрисида”ги Қонуннинг 22-
моддасига биноан, ушбу объектнинг экологик талабларга мувофиқлиги хусусида 
Давлат экологик экспертизасининг берган хулосаси, берилган кундан эътиборан 3 
йил мобайнида юридик кучга эга.

Ўзбекистон Республикаси Вазирлар Маҳкамасининг 2020 йил 7 сентябрдаги 
541-сонли “Атроф-муҳитга таъсирни баҳолаш механизмини янада 
такомиллаштириш тўғрисида”ги қарорининг 2-иловаси, 3-боб, 23б-бандига асосан, 
фаолият кўрсатаётган объект реконструкция, модернизaция қилинган, қайта ташкил 
этилган, кенгайтирилган ёки жойлашуви ўзгартирилган тақдирда атроф муҳитга 
таъсир баҳоланади ва атроф муҳитга таъсирни баҳолаш тўғрисидаги ариза лойиҳаси 
ишлаб чиқилади ва давлат экологик экспертизасидан ўтказиш учун тақдим этилиши 
белгилаб қўйилган.

Экология ва атроф-муҳитни муҳофаза қилиш бўйича норматив-ҳуқуқий 
ҳужжатлар талабларига риоя этилмаганлиги учун корхона раҳбари қонун 
ҳужжатларига мувофиқ жавобгар бўлишини эслатиб ўтамиз.

